ՏԵՂԵԿԱՆՔ-ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՍԵՊՏԵՄԲԵՐԻ 10-Ի N 1042-Ն ՈՐՈՇՈՒՄԸ ՈՒԺԸ ԿՈՐՑՐԱԾ ՃԱՆԱՉԵԼՈՒ ԵՎ 1999 ԹՎԱԿԱՆԻ ԴԵԿՏԵՄԲԵՐԻ 22-Ի N 765 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Անհրաժեշտությունը` <<Հայաստանի Հանրապետության կառավարության 2009 թվականի սեպտեմբերի 10-ի N1042-Ն որոշումն ուժը կորցրած ճանաչելու և 1999 թվականի դեկտեմբերի 22-ի N 765 որոշման մեջ փոփոխություն կատարելու մասին>> ՀՀ կառավարության որոշման նախագծի ընդունումը պայմանավորված է ՀՀ կառավարության 2009 թվականի սեպտեմբերի 10-ի N 1042-Ն որոշման 1-ին կետով «Երևանի «Ջրմուղ-կոյուղի» փակ բաժնետիրական ընկերության սպասարկման տարածքի ջրային համակարգերի վարձակալության մասին պայմանագրով նախատեսված Հայաստանի Հանրապետության կառավարության լիազոր ներկայացուցիչ է ճանաչվել Երևանի քաղաքապետը: Նույն որոշման 2-րդ կետով Երևանի քաղաքապետը լիազորվել է «Երևանի «Ջրմուղ-կոյուղի» փակ բաժնետիրական ընկերության սպասարկման տարածքի ջրային համակարգերի վարձակալ կազմակերպության հետ կնքել համապատասխան համաձայնագիր: Որոշման 4-րդ  կետով Հայաստանի Հանրապետության տարածքային կառավարման նախարարության ջրային տնտեսության պետական կոմիտեի ենթակայության «Համայնքային զարգացման ծրագրերի իրականացման գրասենյակ» պետական հիմնարկի` Հայաստանի Հանրապետության կառավարության 1999 թվականի դեկտեմբերի 22-ի «Օտարերկրյա պետությունների և միջազգային վարկատու կազմակերպությունների կողմից Հայաստանի Հանրապետությանը տրամադրվող վարկային և դրամաշնորհային միջոցների հաշվին ծրագրերի իրականացման միջոցառումների մասին» N 765 որոշման 2-րդ կետով հաստատված հավելվածի 1-ին կետում «Հայաստանի Հանրապետության տարածքային կառավարման նախարարության ջրային տնտեսության պետական կոմիտե» բառերը` «Երևանի քաղաքապետ» բառերով, իսկ որոշման 5-րդ կետով «Երևանի «Ջրմուղ-կոյուղի» փակ բաժնետիրական ընկերության բաժնետոմսերի կառավարման, ինչպես նաև «Բաժնետիրական ընկերությունների մասին» Հայաստանի Հանրապետության օրենքի 12-րդ հոդվածի 5-րդ կետով սահմանված հիմնադրի լիազորությունները վերապահվել  են Երևանի քաղաքապետին:
Հայաստանի Հանրապետության կառավարության 2017 թվականի փետրվարի 23-ի N 191-Ա որոշմամբ հաստատվել է, որ Հայաստանի Հանրապետության էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի համակարգում իրականացվող օտարերկրյա պետությունների ու միջազգային վարկատու և դոնոր կազմակերպությունների կողմից Հայաստանի Հանրապետությանը տրամադրվող վարկային և դրամաշնորհային միջոցներն իրականացվելու է  «Ջրային տնտեսության ծրագրերի իրականացման գրասենյակ» պետական հիմնարկի միջոցով։
2. Ընթացիկ իրավիճակը և խնդիրները`  «Ֆրանսիայի Հանրապետության կառավարության «Երևանի ջրամատակարարման և ջրահեռացման բարելավման ծրագրի» շարունակականությունն ապահովելու նպատակով անհրաժեշտ է իրավական ակտում կատարել փոփոխություններ:
3. Տվյալ բնագավառում իրականացվող քաղաքականությունը՝ Վարկային և դրամաշնորհային ծրագրերի շարունակականության ապահովումը:
4. Կարգավորման նպատակը և բնույթը` Հիմք ընդունելով Հայաստանի Հանրապետության կառավարության 2017 թվականի փետրվարի 23-ի  N 191-Ա որոշումը և ծրագրերի հետագա ընթացքի կազմակերպումը, անհրաժեշտություն է առաջացել ուժը կորցրած ճանաչել Հայաստանի Հանրապետության կառավարության 2009 թվականի սեպտեմբերի 10-ի N 1042-Ն որոշումը և 1999 թվականի դեկտեմբերի 22-ի N 765 որոշման մեջ կատարել համապատասխան փոփոխություն։
5. Նախագծի մշակման գործընթացում ներգրավված ինստիտուտները` Նախագիծը մշակվել է Հայաստանի Հանրապետության էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի աշխատակազմի կողմից:
6. Ակնկալվող արդյունքը` Որոշման նախագծի ընդունումը կկարգավորի իրավական ակտերի միջև առկա անհամապատասխանությունը։ 

ՀՀ ԷԵԲՊՆ ջրային տնտեսության պետական կոմիտե 
